
ᐊᒥᓲᔪᑦ ᐱᔾᔪᑎᒋᔭᖏᑦ ᓱᒻᒪᑦ ᒪᒃᑯᑦᑐᑦ ᐊᑐᖃᑦᑕᕈᓐᓇᖅᑕᖏᑦ ᓱᕐᕋᓇᖅᑐᑦ, ᐱᖃᓯᐅᑎᓪᓗᑎ ᐃᓅᖃᑎᒌᓐᓂᕐᒧᑦ ᐱᔾᔪᑕᐅᔪᑦ 
ᐅᕝᕙᓘᓐᓃᑦ ᐊᓯᐊᒍᑦ ᐊᑐᕋᓱᐊᓂᕐᒥᑦ. ᒪᒃᑯᑦᑐᑦ ᐊᑐᖃᑦᑕᕈᓐᓇᖅᑐᑦ ᓱᕐᕋᓇᖅᑐᓂᑦ ᐃᓄᓐᓂᑦ ᐃᓚᒋᔭᐅᓂᕐᒧᑦ ᐱᖃᓐᓂᖏᓐᓂ 
ᐊᒻᒪ ᖁᕕᐊᓇᖅᑐᓂᑦ ᖃᓄᐃᓘᕐᓂᖃᖅᑐᑎᑦ. ᒪᒃᑯᑦᑐᑦ ᐃᑉᐱᒍᓱᒍᓐᓇᖅᑐᑦ ᐊᔭᐅᖅᑕᐅᓂᕐᒥᑦ ᐅᕝᕙᓘᓐᓃᑦ ᐃᓱᒪᓂᖃᕈᓐᓇᖅᑐᖅ 
ᑭᒃᑯᓕᒫᑦ ᖃᓂᒋᔭᖏᓐᓃᑦᑐᑦ ᐊᑐᖃᑦᑕᖅᑐᑎᑦ ᓱᕐᕋᓇᖅᑐᓂᑦ, ᑕᐃᒪᐃᓐᓂᖓᓄᑦ ᐆᑦᑐᖅᑕᐅᓗᓂ? 

ᐃᓚᖏᑦ ᒪᒃᑯᑦᑐᑦ ᐊᑐᖃᑦᑕᕐᒥᔪᑦ ᓱᕐᕋᓇᖅᑐᓂᑦ ᐊᓯᐊᑦ ᐊᑐᖔᖅᑐᑎᑦ ᐊᔅᓱᕈᓂᕐᒧᑦ, ᐃᑲᔫᑎᐅᓪᓗᑎ ᓯᓂᓪᓗᑎ ᐅᕝᕙᓘᓐᓃᑦ 
ᑲᒪᒋᓗᒍ ᐃᓱᒫᓗᓐᓂᐅᔪᖅ ᐅᕝᕙᓘᓐᓃᑦ ᓂᒫᓱᓐᓂᐅᔪᖅ. ᐃᔾᔪᑎᖏᑦ ᐊᑐᖃᑦᑕᓂᕐᒧᑦ ᓱᕐᕋᓇᖅᑐᓂᑦ ᐱᖃᓯᐅᔾᔨᔪᓐᓇᖅᑐᑦ 
ᑲᑎᓐᖓᔪᓂᑦ ᐅᑯᓂ. ᐊᒥᓲᔪᑦ ᐃᓅᖃᑎᒌᓐᓂᕐᒧᑦ ᐱᔾᔪᑎᖃᖅᑎᑦᑎᔪᑦ ᐊᑦᑐᐃᓂᖃᖅᑎᑦᑎᔪᑦ ᐃᓄᐃᑦ ᐃᓱᒪᓕᐅᖅᑕᖏᓐᓂ 
ᐊᑐᕐᓗᒋᑦ ᓱᕐᕋᓇᖅᑐᑦ. ᖃᐅᔨᒋᐊᒃᑲᓐᓂᕈᒪᒍᕕᑦ ᐊᑦᑕᓇᕈᑎᐅᔪᓐᓇᖅᑐᓂᑦ ᐊᒻᒪ ᓴᐳᒻᒥᑦᑎᓂᕐᒧᑦ ᐱᔾᔪᑎᖃᖅᑎᑦᑎᔪᑦ 
ᖃᓄᐃᓕᓯᒋᐊᕐᓂᖃᕈᓐᓇᖅᑐᑦ ᐃᓄᓐᓂᑦ ᐊᒻᒪ ᖃᓄᐃᓘᖃᑦᑕᕐᓂᖏᓐᓄᑦ ᓱᕐᕋᓇᖅᑐᓂᑦ, ᖃᐅᔨᒋᐊᕐᕕᒋᒍᒃ 

ᖁᕝᕙᓯᓐᓂᖏᑦ ᓱᕐᕋᓇᖅᑐᑦ ᐊᑐᖅᑕᐅᓂᖏᓐᓄᑦ ᐅᖓᑖᓃᑦᑐᑦ ᒪᕐᕈᐊᖅᑎᓗᐊᖅᑐᑎ ᑲᓇᑕᒥᐅᑕᓂᑦ ᒪᒃᑯᑦᑐᓂᑦ ᐊᒻᒪ 
ᐃᓐᓇᓵᓂᑦ ᓴᓂᐊᓂ ᐃᓐᓇᕐᓂᑦ. ᐃᓄᓐᓅᖓᔪᑦ ᑭᓪᓕᓯᓂᐊᖅᑕᐅᓯᒪᔪᑦ ᑭᓪᓕᖃᖅᑎᑕᐅᔪᑦ ᒫᓐᓇᐅᔪᒥᑦ, ᑭᓯᐊᓂᓕ 
ᖃᐅᔨᓴᕐᓂᕆᔭᕗᑦ ᓇᓗᓇᐃᖅᓯᒋᐊᖅᑐᑦ ᑖᒃᑯᐊ:
• ᓱᕐᕋᓇᖅᑐᑦ ᐊᑐᖅᑕᐅᓂᖏᑦ ᓄᓇᖃᖅᑳᖅᓯᒪᔪᓂᑦ ᐊᒻᒪ ᐃᓄᐃᑦ ᒪᒃᑯᑦᑐᓂᑦ ᐱᑕᖃᕐᓂᖅᓴᐅᒐᔪᑦᑐᑦ ᓴᓂᐊᓂ ᑲᓇᑕᒥᐅᑕᓕᒫᓂᑦ
• ᐊᒥᓱᑦ ᐃᓄᐃᑦ ᒪᒃᑯᑦᑐᑦ ᐊᑐᖃᑦᑕᕆᐊᓯᕙᑦᑐᑦ ᓱᕐᕋᓇᖅᑐᓂᑦ ᒪᒃᑯᑐᒻᒪᕆᐅᓪᓗᑎ, ᐃᓚᖏᑦ 8 ᐅᕝᕙᓘᓐᓃᑦ 9 ᐊᕐᕌᒍᓖᑦ
• ᒥᔅᓴᐅᓴᑦᑕᐅᓯᒪᔪᖅ 1 ᐅᑯᓇᓂ 6 ᒪᒃᑯᑦᑐᓛᓂᑦ ᐊᑐᖃᑦᑕᖅᑐᑦ ᓱᕐᕋᓇᖅᑐᑦ ᓴᖅᑭᑎᑦᑎᓂᐊᖅᑐᑦ ᓱᕐᕋᓇᖅᑐᓂᑦ 
ᐊᑐᑲᒻᒪᖃᑦᑕᓂᕐᒧᑦ

ᐃᓄᐃᑦ ᐊᒻᒪ ᓱᕐᕋᓇᖅᑐᑦ ᐊᑐᖅᑕᐅᓂᖏᑦ: 
ᐱᒋᐊᖅᑎᑕᐅᓂᖓ ᐅᖃᖃᑎᒌᓐᓂᖅ

ᒪᒃᑯᓂᖅᓴᐅᑎᓪᓗᒍ ᐃᓄᒃ ᐊᑐᖃᑦᑕᕆᐊᓕᖅᑎᓪᓗᒋᑦ ᓱᕐᕋᓇᖅᑐᓂᑦ, ᐊᑦᑕᓇᕈᑎᑕᖃᕐᓂᖅᓴᐅᔪᑦ ᑎᒥᖏᓐᓄᑦ ᐊᒻᒪ 
ᐊᑦᑕᓇᐃᖅᓯᒪᓂᕐᒧᑦ. ᐃᓄᐃᑦ ᒪᒃᑯᑦᑐᑦ ᐊᑐᕈᓐᓇᖅᑐᑦ ᓱᕐᕋᓇᖅᑐᓂᑦ ᐃᒪᐃᓐᓘᕐᓗᑎ:
• ᖃᐅᔨᓴᕐᓗᒍ ᐅᕝᕙᓘᓐᓃᑦ ᖃᐅᔨᔪᒪᑐᐃᓐᓇᓂᕐᒧᑦ 
• ᕿᑲᕐᓗᑎ ᐅᕝᕙᓘᓐᓃᑦ ᖁᕕᐊᓱᓪᓗᑎ 
• ᐃᓚᒋᔭᖃᕐᓗᓂ ᐱᖃᓐᓂᖏᓐᓂ ᐅᕝᕙᓘᓐᓃᑦ ᑕᐃᒪᐃᓪᓗᐊᖃᑎᖏᓐᓂ
• ᑲᒪᒋᔭᖃᕐᓗᑎ ᐊᔅᓱᕈᓂᕐᒧᑦ, ᐃᓱᒫᓗᓐᓂᕐᒧᑦ ᐅᕝᕙᓘᓐᓃᑦ ᐊᓯᐊᒍᑦ ᐊᑐᕈᑎᒋᓗᒍ
• ᐃᑲᔪᕐᓗᑎ ᓯᓂᓪᓗᑎ
• ᐃᔾᔪᐊᖅᓯᓂᖅ ᐃᓐᓇᕐᓂᑦ ᖃᓂᒋᔭᖏᓐᓃᑦᑐᓂᑦ

ᑕᐃᒪᐃᓐᓂᖓᓄᑦ ᐱᒻᒪᕆᐅᔪᖅ ᐅᖃᖃᑎᒋᓗᒋᑦ ᒪᒃᑯᑦᑐᑦ ᐱᔾᔪᑎᖃᖅᑐᓂᑦ ᓱᕐᕋᓇᖅᑐᑦ ᐊᑐᖅᑕᐅᓴᕋᐃᒋᐊᕐᓂᖏᓐᓄᑦ ᐃᓅᓯᕐᒥᑦ, 
ᐊᕐᕌᒍᖓᓂ ᓈᒻᒪᑦᑐᒧᑦ ᑐᓯᒋᐊᕈᑎᓂᑦ.

ᓇᓗᓇᐃᖅᑕᐅᓯᒪᔪᑦ
• ᓱᕐᕋᓇᖅᑐᑦ, ᑕᐃᔭᐅᒐᔪᑦᑐᑦ ᐃᕕᔅᓱᒐᖅ, ᐸᑦ, ᐅᔭᕋᒃ, ᒥᓗᑦᓯ/ᒥᓗᒃᓯ, ᑲᓇbᐃᔅ, ᐋᖓᔮᕐᓇᖅᑐᖅ, ᓯᒑᖅᑐᖅ ᐅᕝᕙᓘᓐᓃᑦ    
 ᓯᑲᕆᓗᑲᒃ ᓱᕐᕋᓇᖅᑑᔪᖅ ᐊᑦᑐᐃᓂᖃᖅᑎᑦᑎᔪᑦ ᐃᓱᒪᒥᑦ, ᑎᒥᖓ ᐊᒻᒪ ᖃᓄᐃᓐᓂᕆᔭᖓᓄᑦ ᐊᑐᓂ ᐊᑐᖃᑦᑕᖅᑐᓂ   
 ᐊᔾᔨᒌᖏᑦᑐᓂᑦ.
• ᐃᓱᒪᒋᔭᐅᓯᒪᔪᖅ ᓱᕐᕋᓇᖅᑐᑦ ᐊᖏᓂᖅᓴᒥᑦ ᐊᒻᒪ ᐊᑯᓂᐅᓂᖅᓴᓂᑦ ᐊᑦᑐᐃᓂᖃᖅᑎᑦᑎᔪᑦ ᖃᕋᓴᕐᒥᑦ ᓱᓕ  
 ᐱᕈᖅᐸᓪᓕᐊᔪᓂᑦ, ᓲᕐᓗ ᑕᐃᒃᑯᐊ ᓱᕈᓰᑦ ᐊᒻᒪ ᒪᒃᑯᑦᑐᑦ.

ᖃᓄᖅ ᐅᖃᐅᓯᕆᔪᓐᓇᖅᑭᒋᑦ ᓱᕐᕋᓇᖅᑐᑦ ᒪᒃᑯᑦᑐᓄᑦ?
ᑕᐃᒪᐃᓪᓕᐊᖃᑎᖏᓐᓄᑦ ᐊᔭᐅᖅᑕᐅᔪᑦ ᐊᒻᒪ ᐃᓚᒌᓐᓂᕐᒧᑦ ᐃᓚᒋᔭᖏᑦ ᐃᑉᐱᒍᓱᑦᑎᐊᖅᑐᒥᑦ ᐱᖃᑕᐅᑎᑦᑎᓗᓂ ᒪᒃᑯᑦᑐᓂᑦ 
ᓱᕐᕋᓇᖅᑐᑦ ᐊᑐᖅᑕᐅᓂᖏᓐᓄᑦ.

ᐅᖃᐅᓯᕆᔭᐅᑎᓪᓗᒍ ᓱᕐᕋᓇᖅᑐᑦ ᐊᑐᖅᑕᐅᓂᖓ, ᐊᖏᔪᖅᑳᐱᔭᐅᔪᑦ ᐅᕝᕙᓘᓐᓃᑦ ᐱᓯᒪᑦᑎᔪᑦ ᑐᐃᖓᑦᑎᐊᕆᐊᓖᑦ ᐊᒻᒪ 
ᐃᖅᑲᖅᑐᐃᓂᖃᖏᓪᓗᑎ. ᑖᓐᓇ ᑐᑭᖃᖅᑐᖅ ᓈᓚᓐᓂᖃᕐᓗᓂ ᐊᒻᒪ ᐱᒻᒪᕆᐅᑎᑦᑎᓗᓂ ᒪᒃᑯᑦᑐᑦ ᐊᑐᖃᑦᑕᖅᓯᒪᔭᖏᑦ ᐊᒻᒪ 
ᐊᑐᖅᑕᐅᔪᓐᓇᓕᕐᓗᓂ ᒪᑐᐃᖓᔪᒥ ᐅᖃᖃᑎᒌᓐᓂᕐᒥᑦ. ᐃᓄᐃᑦ ᐅᑉᐱᕆᔭᖏᑦ ᑐᑭᒧᐊᖅᑎᑦᑎᓗᑎ ᐅᖃᖃᑎᒌᓐᓂᐅᔪᓂᑦ, 
ᓲᕐᓗ ᐋᔩᖃᑎᒌᓐᓂᖅ – ᐃᓱᒪᓕᐅᕐᓂᖅ ᐅᖃᖃᑎᒌᓐᓂᒃᑯᑦ ᐊᒻᒪ ᐊᖏᖃᑎᒌᓐᓂᒃᑯᑦ, ᐊᒻᒪ ᑐᓐᖓᓇᕐᓂᖅ – ᒪᑐᐃᖓᓂᖅ, 
ᑐᓐᖓᓇᕐᓂᖅ ᐊᒻᒪ ᐃᓚᒋᔭᐅᑎᑦᑎᓂᖅ ᐱᕈᖅᑎᓪᓗ ᐱᐅᔪᒥᑦ ᖃᓄᐃᓘᖃᑦᑕᐅᑎᓂᐅᔪᑦ. ᐊᑐᕈᒥᓇᕐᓂᐊᖅᑑᔮᕋᓗᐊᖅᑎᓪᓗᒍ 
ᑕᑉᐱᐊᓱᓐᓂᕐᒧᑦ ᑐᓐᖓᔪᓂᑦ ᐊᑐᖅᑕᐅᓂᖓ, ᖃᐅᔨᓴᕐᓂᐅᔪᑦ ᓇᓗᓇᐃᖅᓯᓯᒪᔪᑦ ᐱᔪᓐᓇᖏᑦᑐᑦ ᒪᒃᑯᑦᑐᓄᑦ. ᖃᓄᑐᐃᓐᓇᖅ 
ᐅᖃᖃᑎᒌᓐᓂᐅᔪᑦ ᐱᔾᔪᑎᖃᖅᑐᑦ ᓱᕐᕋᓇᖅᑐᓂᑦ ᐃᑲᔪᕐᓂᐊᖅᑐᑦ ᒪᑐᐃᖓᓂᕐᒧᑦ, ᓈᒻᒪᑦᑐᑦ ᐊᒻᒪ ᓈᒻᒪᖏᑦᑐᑦ ᑐᑭᓯᒋᐊᕈᑏᑦ 
ᓇᓗᓇᐃᖅᑕᐅᓯᒪᔪᑦ ᖃᐅᔨᓴᓂᕐᒧᑦ.

ᐅᖃᖃᑎᒌᒋᐊᖅᑎᑦᑎᓂᖅ ᐱᔾᔪᑎᖃᖅᑐᓂᑦ ᓱᕐᕋᓇᖅᑐᓂᑦ ᒪᒃᑯᑦᑐᓄᑦ ᐱᒡᒐᓇᕈᓐᓇᖅᑐᑦ ᐃᓇᖏᓐᓄᑦ ᐊᖏᔪᖅᑳᕆᔭᐅᔪᓄᑦ 
ᐅᕝᕙᓘᓐᓃᑦ ᐱᓯᒪᑦᑎᔪᓄᑦ. ᐃᒪᒋᐊᕐᓗᒍ ᐅᑯᓄᖓ “ᑐᑭᓯᔭᐅᓂᖏᑦ ᐃᓄᐃᑦ ᐊᒻᒪ ᓱᕐᕋᓇᖅᑐᑦ” ᑭᓱᓕᕆᔾᔪᑎᒧᑦ, ᐅᕝᕙᐅᑯᐊ 
ᐃᓱᒪᒋᔭᔅᓴᐅᔪᑦ ᐱᒋᐊᓚᐅᖅᑎᓐᓇᒍ ᐅᖃᖃᑎᒋᓐᓂᐅᔪᑦ:

1. ᑭᓱᓂᑦ ᐱᔪᒪᓂᐊᖅᑭᑦ ᑕᕝᕙᓐᖓᑦ ᐅᖃᖃᑎᒌᓐᓂᐅᔪᓂᑦ? ᑭᓱᓂ ᐅᖃᐅᓯᖃᕈᒪᓂᐊᖅᑭᑦ ᐊᒻᒪ ᑭᒧᓂᑦ     
 ᐅᖃᐅᓯᖃᑦᑕᐃᓕᖔᕈᒪᓂᐊᖅᑭᑦ?

2. ᑖᓐᓇ ᐅᖃᖃᑎᒌᓐᓂᐅᔪᖅ ᐱᔾᔪᑎᖃᓂᐊᖅᑲ “ᐱᓪᓚᕆᐅᔪᑦ” ᓱᕐᕋᓇᖅᑐᑦ ᐊᑐᖅᑕᐅᓂᖏᓐᓄᑦ, ᐅᕝᕙᓘᓐᓃᑦ    
 ᖃᐅᔨᔪᒪᓂᖃᖅᑭᑦ ᐊᑐᖃᑦᑕᖅᓯᒪᔭᖏᓐᓂ ᐊᒻᒪ ᐊᑐᖃᑦᑕᖅᑕᖓᓂᑦ?

3.  ᐅᖃᐅᓯᕇᓐᓇᕐᓗᒋᑦ ᐱᓪᓚᕆᐅᔪᑦ ᑕᐃᒪᐃᒍᓐᓇᕈᕕᑦ ᐊᒻᒪ ᐃᖅᑲᖅᑐᐃᓂᖃᕋᓱᑦᑕᐃᓕᓗᑎᑦ ᑕᒪᓐᓇ ᒪᑐᓯᒍᓐᓇᖅᑐᖅ   
 ᓱᓕᔪᒥᑦ ᐅᖃᖃᑎᒌᓐᓂᐅᔪᒥᑦ.

4. ᐃᖅᑲᐅᒪᓂᐊᖅᑯᑎᑦ ᓈᓚᓪᓗᑎᑦ ᐊᒻᒪ ᐅᖃᖃᑎᒌᓐᓂᐅᔪᖅ ᓇᓕᒧᑦᑎᓪᓗᒍ.

5.  ᑲᒪᒋᔭᖃᖏᓂᖅᓴᐅᖔᕐᓗᑎ ᐱᐅᖏᑦᑐᓂᑦ, ᑲᒪᒋᔭᖃᖔᕐᓗᑎ ᐱᐅᔪᓂᑦ ᓂᕈᐊᕋᔅᓴᓂᑦ, ᓲᕐᓗ ᐊᖁᓐᓂᖅ    
 ᓱᕐᕋᓇᖅᑐᓯᒪᓗᓂ. 
 ᓲᕐᓗ “ᐅᖃᐅᑎᒍᓐᓇᕿᓐᖔ ᖃᖓᑐᐃᓐᓇᒃᑯᑦ ᐃᑉᐱᒍᓱᑦᑐᑎᑦ ᐃᓱᒪᓕᐅᑦᑎᐅᓂᕐᒧᑦ ᐱᔾᔪᑎᖃᖅᑐᓂᑦ ᓱᕐᕋᓇᖅᑐᑦ?”



6.  ᑐᑭᓯᓇᓱᐊᕐᓗᒋᑦ ᐱᔾᔪᑎᖏᑦ ᐊᑐᖃᑦᑕᓂᕐᒧᑦ ᓱᕐᕋᓇᖅᑐᓂᑦ ᐊᒻᒪ ᐃᑲᔪᕐᓗᑎ ᑎᒥᒧᑦ ᐱᐅᔪᓂᑦ   
 ᐊᓯᐊᒎᕈᑎᔅᓴᓂᑦ.
 ᓲᕐᓗ “ᑐᓴᖃᑦᑕᖅᑐᖓ ᐃᑉᐱᒍᓱᑦᑐᑎᑦ ᑕᖃᓂᕐᒧᑦ, ᐊᒻᒪ ᓱᕐᕋᓇᖅᑐᑐᕐᓂᖅ ᕿᑲᖅᓯᑎᑦᑎᔪᑦ ᐃᓕᓐᓂᑦ.  
 ᐊᓯᖔᖏᓐᓂ ᐃᓱᒪᒋᔭᖃᕈᓐᓇᖅᑭᑖ ᐱᓕᕆᓂᕐᒧᑦ ᐃᓕᓐᓂᑦ ᐃᑲᔪᕐᓂᐊᖅᑐᓂᑦ ᕿᑲᖅᑎᑦᑎᓂᕐᒧᑦ?”

7.  ᐱᒻᒪᕆᐅᔪᖅ ᓂᖓᕝᕕᒋᑦᑕᐃᓕᓗᒋᑦ ᓱᓕᓂᖏᓐᓄᑦ – ᐱᓗᐊᖅᑐᒥᑦ ᐊᐱᕆᒍᕕᑦ ᐃᒪᐃᖁᓗᒋᑦ.  
 ᓲᕐᓗ “ᖃᓄᐃᔅᓴᖏᓚᑏᑦ ᐃᓕᓐᓂᑦ ᐊᐱᕆᓪᓗᖓ ᑖᔅᓱᒥᖓ? ᖃᓄᐃᔅᓴᖏᓚᑏᑦ ᐊᓯᓐᓄᑦ ᑐᓂᒍᒃᑯ ᐅᓂᒃᑳᖓᓗᓂ?” 
 
8.  ᐊᑐᖃᑦᑕᑦᑕᖅᓯᒪᒍᑎ ᓱᕐᕋᓇᖅᑐᓂ, ᐱᖃᓯᐅᔾᔨᓗᑎ ᐅᖃᐅᓯᖃᓂᕐᒥᑦ ᐊᑦᑕᓇᖅᑐᓂᑦ ᐊᑦᑎᓕᒋᐊᕐᓂᖏᓐᓄᑦ    
 ᐃᑲᔪᕐᓗᒋᑦ ᑕᑯᔅᓴᐅᑎᓪᓗᒍ ᐊᓄᑎᒋ ᐱᒻᒪᕆᐅᔪᒥᑦ ᐊᑦᑐᐃᓂᖃᕐᓂᖏᑦ ᓱᕐᕋᓇᖅᑐᑦ ᐊᑐᖅᑕᐅᓂᖏᓐᓄᑦ ᐃᓅᓯᖏᓐᓂ  
 ᐊᓯᔾᔨᕆᐊᓕᒃ ᐱᑕᖃᕆᐊᖃᓚᐅᖅᑎᓐᓇᒍ. 
 ᓲᕐᓗ “ᑐᓴᖅᓯᒪᔪᖓᓱᕐᕋᓇᖅᑐᓂᑦ ᐊᑐᖃᑦᑕᕐᓂᕆᔭᐃᑦ ᐱᒻᒪᕆᐅᖏᑦᑐᖅ, ᖃᖓᒃᑯᑦ ᐃᑉᐱᒋᒐᔭᖅᑭᐅᒃ ᐱᒻᒪᕆᐅᓗᓂ ᐃᓕᓐᓄᑦ?” 
 
9.  ᐊᑐᕐᓄᑎ ᒪᑐᐃᖓᔪᓂᑦ ᐊᐱᖅᑯᑎᓂᑦ ᐊᒻᒪ ᒪᒃᑯᑦᑐᑦ ᐅᖃᓪᓚᒍᓐᓇᑎᓪᓗᒍ ᓄᖅᑲᑎᑦᑕᐃᓕᓗᒍ.
 ᓲᕐᓗ “ᐅᖃᐅᑎᒃᑲᓂᓐᖓ ᐱᔾᔪᑎᖃᖅᑐᓂᑦ…”



ᒪᒃᑯᑦᑐᑦ ᐃᓄᐃᑦ ᐊᔾᔨᒌᖏᑦᑐᑦ ᐊᔾᔨᒌᖏᑦᑑᑕᐅᓪᓗᑎ ᓇᑭᓐᖔᖅᓯᒪᓂᖏᑦ ᐊᒻᒪ ᐊᑐᖃᑦᑕᖅᓯᒪᔭᖏᑦ 
ᑕᐃᒪᐃᓐᓂᖓᓄᑦ ᓱᕐᕋᓇᖅᑐᓂᑦ ᐃᓕᓐᓂᐊᑎᑦᑎᓂᕐᒧᑦ ᑐᕌᖓᒋᐊᓖᑦ ᐃᓄᒻᒧᑦ ᐊᑕᐅᓯᕐᒧᑦ.

ᐊᑲᐅᔅᓴᑐᐃᓐᓇᐅᒍᔅᓯ ᑖᔅᓱᒥᖓ, ᐅᖃᖃᑎᒌᓐᓂᐅᔪᖅ ᐱᔾᔪᑎᖃᖅᑐᓂᑦ ᓱᒻᒪᑦ ᑕᐃᒃᑯᐊ (ᐅᕝᕙᓘᓐᓃᑦ ᐃᓄᐃᑦ 
ᖃᐅᔨᒪᔭᖏᑦ) ᐊᑐᖅᑕᐅᓂᖓ ᓱᕐᕋᓇᖅᑐᑦ ᐃᑲᔪᕐᓂᖃᕈᓐᓇᖅᑐᑦ ᑕᒪᔅᓯᓐᓄᑦ ᑐᑭᓯᖃᑦᑕᐅᑎᓂᖅᓴᐅᓗᓯ. ᑖᓐᓇ 
ᐃᓕᓐᓂᑦ ᐃᑲᔪᕈᓐᓇᕐᒥᔪᖅ, ᐃᓐᓇᖅ, ᑐᑭᒧᐊᖅᑎᑕᖏᑦ ᐊᓯᖏᓐᓄᑦ ᐃᑲᔫᑎᖃᖅᑐᓄᑦ ᐸᕐᓇᐅᑎᓄᑦ ᓴᖅᑭᔮᖅᑎᓪᓗᒋᑦ 
ᖃᓄᐃᖏᑎᐊᕐᓂᖏᓐᓄᑦ ᐊᒻᒪ ᐊᑦᑎᓪᓕᒋᐊᕐᓗᒍ ᐊᑦᑕᓇᕈᑎᐅᔪᓐᓇᖅᑐᑦ ᓱᕐᕋᓇᖅᑐᓂᑦ.

• ᐅᖃᐅᓯᖃᕐᓂᖅ ᐱᔾᔪᑎᖃᖅᑐᓂᑦ ᓱᕐᕋᓇᖅᑐᓂᑦ ᓱᕈᓯᕐᓄᑦ:
ᑕᐃᒪᓐᓇ ᐅᖃᖃᑎᒋᓲᕆᒐᕕᒋᑦ ᒪᒃᑯᓂᖅᓴᐃᑦ ᓱᕈᓰᑦ ᐊᑦᑕᓇᕈᑎᐅᔪᓐᓇᖅᑐᓂᑦ ᐊᑐᖏᓂᕐᒧᑦ ᓇᓴᕐᒥ ᑎᓯᔪᒥᑦ, ᐅᓪᓚᓗᓂ 
ᐊᑐᕆᐊᒃᑯᑦ, ᐅᖃᖃᑎᖃᕐᓂᖅ ᖃᐅᔨᒪᖏᑕᖏᓐᓂ, ᐅᕝᕙᓘᓐᓃᑦ ᑭᓱᑐᕐᓂᖅ ᖃᐅᔨᒪᖏᑕᖏᓐᓂ – ᓱᕐᕋᓇᖅᑐᑦ 
ᐃᓚᒋᓕᕈᓐᓇᖅᑕᖏᑦ “ᐊᑦᑕᓇᐃᖅᓯᒪᓂᕐᒧᑦ” ᐅᖃᖃᑎᒋᓂᐅᔪᑦ.

• ᐅᖃᐅᓯᖃᕐᓂᖅ ᐱᔾᔪᑎᖃᖅᑐᓂᑦ ᓱᕐᕋᓇᖅᑐᓂᑦ ᐅᑯᒃᑲᓛᓄᑦ:
ᐅᑯᐊ ᐱᑕᖃᕈᓐᑕᖅᑐᑦ, ᒪᒃᑯᑦᑐᓛᑎᑦ ᐊᐱᖅᑯᑎᔅᓴᖃᕇᖅᑐᑦ ᐱᔾᔪᑎᖃᖅᑐᓂᑦ ᐅᕝᕙᓘᓐᓃᑦ ᐆᑦᑐᕋᓱᐊᖅᓯᒪᔪᑦ ᓱᕐᕋᓇᖅᑐᓂᑦ. 
ᒪᒃᑯᑦᑐᓛᑦ ᓇᓕᒧᓐᓂᖃᖅᑐᓂᑦ ᑐᓴᖅᑎᑕᐅᔭᕆᐊᓖᑦ ᐱᔾᔪᑎᖃᖅᑐᓂᑦ ᓱᕐᕋᓇᖅᑐᓂᑦ ᐊᑐᖅᑕᐅᓂᖏᓐᓄᑦ ᐃᑲᔪᕐᓂᖃᕈᓐᓇᖅᑐᑦ 
ᑐᑭᓯᓗᑎ ᐱᓪᓚᕆᐅᔪᓂᑦ ᐱᔾᔪᑎᖃᖅᑐᓂᑦ ᐊᑐᖅᑕᐅᓂᖏᓐᓄᑦ ᐱᖃᓯᐅᑎᓪᓗᑎ ᐊᑦᑕᓇᖅᑐᑦ ᐊᑦᑎᓕᒋᐊᖅᑕᐅᓂᖏᑦ. 
ᓱᕐᕋᓇᖅᑐᑐᖃᑦᑕᕐᓂᖅ ᒪᒃᑯᑦᑐᓂ ᐊᕐᕌᒍᖃᖅᑐᓂ ᖁᑦᑎᓂᖅᓴᒥᑦ ᐊᑦᑕᓇᕈᑎᖃᕈᓐᓇᖅᑐᑦ ᐱᕈᖅᐸᓪᓕᐊᓂᕐᒧᑦ ᐊᔅᓱᕈᕈᑕᐅᔪᓂᑦ 
ᐅᐊᑦᑎᐊᕉᓕᖅᑎᓪᓗᒍ ᐃᓅᓯᖓᓂ, ᑭᓯᐊᓂ ᑐᓴᖅᑎᑦᑎᓂᖅ ᑖᔅᓱᒥᖓ ᑐᓴᕋᔅᓴᒥᑦ ᓴᖅᑭᑎᓐᖏᑐᐃᓐᓇᕆᐊᖃᖅᑕᖏᑦ 
ᐊᔾᔨᒋᖏᑕᖓᓂ ᐃᓱᒪᓕᐅᖔᖅᑐᑎ. ᐃᑲᔪᕈᓐᓇᖅᑕᑎᑦ ᐃᓅᓱᑦᑐᓛᑦ ᐃᑉᐱᒍᓱᓪᓗᑎ ᐃᑲᔪᖅᑕᐅᓂᕐᒧᑦ ᐃᖅᑲᖅᑐᐃᓂᖃᖏᓪᓗᓂ, 
ᑐᓴᖅᑎᓪᓗᒋᑦ ᑭᓱᓕᕆᔾᔪᑎᓂᑦ, ᐊᒻᒪ ᑲᔪᖏᖅᓴᕐᓗᒋᑦ ᑎᒥᒧᑦ ᐱᐅᔪᓂᑦ ᐊᓯᐊᒎᕈᑎᔅᓴᓂᑦ ᑕᖃᓯᒪᓂᕐᒧᑦ ᐊᐅᓚᑦᑎᓂᕐᒧᑦ ᐊᒻᒪ 
ᐱᓐᖑᐊᓂᕐᒧᑦ ᐱᔪᒪᓂᕆᔭᖏᓐᓂᑦ. ᑲᑐᑎᓗᓯ, ᐃᕝᕕᑦ ᐊᒻᒪ ᐃᓅᓱᑦᑐᓛᕆᔭᐃᑦ ᐃᓕᓐᓂᐊᑲᓐᓂᕈᓐᓇᖅᑐᓯ ᐱᔾᔪᑎᖃᖅᑐᓂᑦ 
ᓱᕐᕋᓇᖅᑐᓂᑦ ᐊᑦᑕᓇᖏᑦᑐᒥᑦ ᐊᒻᒪ ᐊᑦᑕᓇᖅᑐᓂᑦ ᐊᑦᑎᓪᓕᒋᐊᖅᑎᑦᑎᓂᕐᒥᑦ ᐊᑐᖅᑕᐅᓗᑎ ᑐᓐᖓᕕᒋᔭᔅᓴᐅᔪᑦ ᓲᕐᓗ 
ᐸᐅᖅᑑᑎᒃᑯᑦ ᓱᕐᕋᓇᖅᑐᓄᑦ ᑭᓱᓕᕆᔾᔪᑏᑦ, ᐊᒻᒪ ᐊᓯᖏᑦ ᑎᑎᕋᖅᑕᐅᓯᒪᔪᑦ ᐊᑖᓂ. ᐃᑲᔪᕐᓗᒋᑦ ᐃᓅᓱᑦᑐᓛᑦ ᑐᑭᓯᑎᓪᓗᒋᑦ 
ᐅᐊᑦᑎᐊᕈᒨᓕᖅᑎᑦᑎᓂᖅ ᐅᕝᕙᓘᓐᓃᑦ ᐊᑐᖅᑕᐅᓕᒪᓂᖅ ᓱᕐᕋᓇᖅᑐᓂᑦ ᐊᑐᕐᓂᕐᒥᑦ ᐊᖏᓪᓕᑲᓐᓂᕈᑎ ᐃᓱᒪᖏᓐᓂᑦ ᐊᒻᒪ 
ᑎᒥᖏᓐᓂᑦ ᖃᓄᐃᖏᑎᑦᐊᖅᑎᑦᑎᓛᖑᖑᓱᑦᑐᑦ. ᐃᑲᔪᕐᓗᒋᑦ ᐃᓅᓱᑦᑐᓛᑦ ᐃᑉᐱᒍᓱᓪᓗᑎ ᐃᑲᔪᖅᑕᐅᓂᕐᒥᑦ ᐊᒻᒪ ᑐᓂᓯᓗᑎ 
ᐊᓯᐊᒎᕈᑎᔅᓴᖃᕐᓂᖓᓄᑦ ᓱᕐᕋᓇᖅᑐᓂᑦ ᐊᐅᓚᑦᑎᓂᕐᒧᑦ ᐊᔅᓱᕈᓂᕐᒧᑦ, ᓂᐊᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ, ᓯᓂᓐᓂᕐᒧᑦ ᐊᒻᒪ 
ᖁᕕᐊᓱᖃᑎᖃᕐᓂᖅ ᐱᖃᓐᓂᖏᓐᓂᑦ.

• ᐅᖃᖃᑎᖃᕐᓂᖅ ᐃᓐᓇᓵᓂᑦ (19+):
ᐅᖃᐅᓯᕆᔭᐅᑎᓪᓗᒋᑦ ᓱᕐᕋᓇᖅᑐᑦ ᐃᓐᓇᓵᓄᑦ, ᐱᒻᒪᕆᐅᔪᖅ ᐃᓕᓴᕆᓗᒍ ᐊᑐᖃᑦᑕᖅᓯᒪᒌᕈᓐᓇᖅᑐᑦ ᓱᕐᕋᓇᖅᑐᓂᑦ. 
ᐊᑑᑎᖃᕈᓐᓇᖅᑐᖅ ᐅᖃᖃᑎᒌᒍᑎᒋᓗᒍ ᐱᒋᐊᖅᑎᓪᓗᒍ ᐊᐱᖅᑯᑎᒋᓗᒍ “ᖃᓄᐃᔅᓴᖏᓚᑏᑦ ᐅᖃᐅᓯᕆᓗᒍ ᓱᕐᕋᓇᖅᑐᑦ 
ᐅᕙᓐᓄᑦ?”. ᐃᖅᑲᐃᑎᓪᓗᒋᑦ ᖃᓄᐃᑦᑐᑐᕐᓐᓇᐃᑦ ᓱᕐᕋᓇᖅᑐᑦ ᐱᑕᖃᕈᓐᓇᕐᓂᖏᓐᓄᑦ ᐊᑦᑕᓇᖅᑐᓂᑦ ᑎᒥᒧᑦ ᖃᓄᐃᖏᑎᐊᓂᕐᒧᑦ 
ᐅᕝᕙᓘᓐᓃᑦ ᐊᑦᑕᓇᐃᖅᓯᒪᓂᕐᒧᑦ. ᐃᓚᒋᔭᖓ ᑕᒻᒪᐅᑕᐅᓛᖑᓲᖅ ᓂᕆᔭᔅᓴᐃᑦ ᓱᕐᕋᓇᖅᑐᑦ ᓂᕆᔭᐅᒋᐊᓐᓇᑎ ᓂᕆᔭᐅᓪᓗᑎ 
ᐊᖏᓗᐊᖅᑐᒥᑦ ᐊᒻᒪ ᐊᑐᕐᓂᖃᓕᖅᑐᑎᑦ ᓴᖏᓂᖅᓴᒥᑦ ᐊᒻᒪ ᐱᔮᖅᑯᑕᐅᖏᑦᑐᒥ ᓱᕐᕋᓯᒪᓂᕐᒥᑦ. ᐅᖃᖃᑎᒋᓗᒋᑦ ᐃᓐᓇᐅᓗᑎᑦ, 
ᐱᒻᒪᕆᐅᔪᖅ ᑲᒪᒋᔭᖃᑦᑎᐊᖅᑐᓂᑦ ᐃᓱᒪᓕᐅᓂᕐᒥᑦ ᐊᒻᒪ ᓂᕈᐊᕈᑎ ᐊᑐᕐᓗᑎ ᓱᕐᕋᓇᖅᑐᑦ ᐊᑦᑕᓇᖏᓛᒥᑦ ᐊᑐᖅᑕᐅᔪᒥᑦ 
ᐱᒋᐊᕐᓂᖃᕐᓗᓂ ᐊᑦᑎᑦᑐᒥᑦ ᐊᒻᒪ ᓱᒃᑲᐃᓪᓗᓂ ᑭᓯᐊᓂ ᖃᐅᔨᒪᓕᕈᑎ ᐊᑦᑐᖅᑕᐅᒍᑎᖃᕐᓂᖏᓐᓄᑦ. ᐃᓐᓇᓵᑦ ᓂᕈᐊᖃᑦᑕᖅᑐᑦ 
ᐊᑐᕐᓗᑎ ᓱᕐᕋᓇᖅᑐᓂᑦ, ᐃᖅᑲᐅᒪᔭᕆᐊᓖᑦ ᓱᓕ ᒪᓕᒐᖅᑎᒍᑦ ᐱᔪᓐᓇᖅᑎᑕᐅᖏᑦᑐᑦ ᐊᖁᓪᓗᑎ ᐊᑐᖅᑕᐅᔭᕇᖅᑎᓪᓗᒋᑦ 
ᓱᕐᕋᓇᖅᑐᑦ, ᐱᔾᔪᑎᒋᓪᓗᒍ ᓱᒃᑲᐃᑦᑐᒥᑦ ᖃᓄᐃᓕᓯᒋᐊᕐᓂᖃᓂᕐᒧᑦ. ᐊᖁᓐᓂᖅ ᓱᕐᕋᓯᒪᓪᓗᓂ ᐊᑦᑕᓇᕈᑎᖃᕈᓐᓇᖅᑐᖅ ᐃᓕᓐᓄᑦ 
ᐊᒻᒪ ᐃᑭᒪᔪᓄᑦ, ᐅᕝᕙᓘᓐᓃᑦ ᒪᓗᒐᕐᓂ ᓯᖁᒥᑦᑎᔪᓐᓇᖅᑐᑎᑦ.

ᐊᐅᓚᓗᒋᑦ ᓇᒻᒥᓂᖅ ᓂᕆᐅᒋᔭᑎᑦ ᑖᒃᑯᓄᖓ ᐅᖃᖃᑎᒌᓐᓂᐅᔪᓄᑦ. ᐊᑕᐅᓯᖅ ᐅᖃᖃᑎᒌᓐᓂᐅᔪᖅ ᐱᒋᐊᕐᓂᐅᔪᖅ, ᑭᓯᐊᓂ 
ᓈᒻᒪᖏᒍᓐᓇᖅᑐᖅ ᐋᖅᑭᔅᓯᓗᓂ ᐱᐅᔪᓂᑦ ᐊᑐᖃᑦᑕᖅᑐᓂᑦ. ᐱᒻᒪᕆᐅᓛᖑᔪᕐᓗᓂ ᓱᕐᕋᓇᖅᑐᑦ ᐊᑐᖅᑕᐅᓂᖓ ᐊᑦᑕᓇᖏᑦᑐᒥᑦ. 
ᑕᐃᒪᐃᓐᓂᖓᓄᑦ ᐱᐅᓂᖅᓴᐅᔪᖅ ᑖᒃᑯᐊ ᒪᒃᑯᑦᑐᑦ ᐃᑉᐱᒍᓱᓪᓗᑎ ᐃᓕᓐᓅᕈᓐᓇᕐᓗᑎ ᐊᐱᖅᑯᑎᔅᓴᓄᑦ ᐊᒻᒪ ᑲᑉᐱᐊᓱᖏᓪᓗᑎ 
ᖃᓄᐃᓕᔭᐅᓂᐊᕐᓂᖏᓐᓄᑦ.

ᐱᒻᒪᕆᐅᔪᖅ ᐃᓚᖏᑦ ᐊᖏᕐᓗᒋᑦ ᒪᒃᑯᑦᑐᑦ ᓂᕈᐊᓂᐊᖅᑐᑦ ᐊᑐᕐᓗᑎ ᓱᕐᕋᓇᖅᑐᓂᑦ ᑭᓱᓕᕆᔾᔪᑏᑦ 
ᐱᑕᖃᕋᓗᐊᕈᑎ. ᑕᐃᒪᐃᓐᓂᖓᓄᑦ, ᐱᖃᓯᐅᔾᔨᓂᖅ ᐅᖃᖃᑎᒌᓐᓂᕐᒥᑦ ᐱᔾᔪᑎᖃᖅᑐᓂᑦ 
ᐊᔾᔨᒌᖏᓐᓂᖏᓐᓂᑦ ᐊᑦᑕᓇᖏᑦᑐᑦ ᐊᒻᒪ ᐊᑲᐅᖏᓕᐅᕈᑕᐅᖃᑦᑕᖅᑐᑦ ᐊᑐᖅᑕᐅᓂᖏᓐᓄᑦ 
ᐱᑕᖃᕆᐊᖃᖅᑐᑦ.



ᐊᑦᑕᓇᖅᑐᑦ ᐊᑦᑎᓪᓕᒋᐊᖅᑕᐅᓂᖏᑦ
ᐊᑦᑕᓇᖅᑐᑦ ᐊᑦᑎᓪᓕᒋᐊᖅᑕᐅᓂᖏᑦ ᐃᓄᓐᓄᑦ ᐊᑐᖅᑕᐅᒐᔪᖃᑦᑕᖅᑐᑦ ᐊᒻᒪ ᐱᒻᒪᕆᒋᔭᐅᔪᑦ. ᓈᒻᒪᑦᑐᖅ 
ᐊᑐᖅᑕᐅᓂᖓ ᐊᑦᑎᓪᓕᒋᐊᕐᓗᒋᑦ ᐱᐅᖏᑦᑐᑦ ᑎᒥᒧᑦ, ᐃᓅᖃᑎᒌᓐᓂᕐᒧᑦ ᐊᒻᒪ ᑮᓇᐅᔭᓕᕆᓂᕐᒧᑦ ᐊᑦᑐᐃᓂᖃᕐᓂᖏᑦ 
ᓱᕐᕋᓇᖅᑐᑦ ᐊᑐᖅᑕᐅᓂᖏᓐᓄᑦ ᐃᓕᓴᕆᓯᓐᓈᖅᑐᒋᑦ ᐃᓄᐃᑦ ᐊᔾᔨᒌᖏᑦᑐᓂᑦ ᐱᔾᔪᑎᖃᖅᑐᑦ ᐊᑐᖃᑦᑕᓂᕐᒧᑦ 
ᓱᕐᕋᓇᖅᑐᓂᑦ, ᐊᒻᒪ ᓄᖅᑲᕐᕋᓱᐊᓂᕐᒧᑦ ᓄᖅᑲᕈᓐᓇᕋᔭᖏᑦᑐᑦ ᐅᕝᕙᓘᓐᓃᑦ ᐱᔪᒥᓇᖏᑦᑐᑦ ᑭᒃᑯᓕᒫᓄᑦ. 
ᐱᒻᒪᕆᐅᔪᖅ ᐱᖃᓯᐅᑎᓗᒋᑦ ᐊᑦᑕᓇᖅᑐᑦ ᐊᑦᑎᓪᓕᒋᐊᖅᑕᐅᓂᖏᑦ ᐸᕐᓇᐅᑏᑦ ᐅᖃᐅᓯᕆᔭᐅᑎᓪᓗᒋᑦ ᓱᕐᕋᓇᖅᑐᑦ 
ᐊᑐᖅᑕᐅᓂᖏᓐᓄᑦ ᒪᒃᑯᑦᑐᓄᑦ, ᐱᓗᐊᖅᑐᒥᑦ ᐊᑐᖃᑦᑕᕇᖅᑐᓄᑦ ᓱᕐᕋᓇᖅᑐᓂᑦ. ᐊᑦᑕᓇᖅᑐᑦ ᐊᑦᑎᓪᓕᒋᐊᖅᑕᐅᓂᖏᑦ 
ᑕᑯᔅᓴᐅᑎᑕᐅᓯᒪᔪᑦ ᐊᑑᑎᖃᓛᖑᓪ−ᓗᑎ ᐊᖏᔪᑦᑎᓄᑦ ᒪᒃᑯᑦᑐᓄᑦ (16+) ᐊᒻᒪ ᓱᕐᕋᓇᖅᑐᓂᑦ 
ᐊᑐᖃᑦᑕᐃᓐᔾᓇᐅᔭᖅᑐᑦ1.

ᐊᑦᑕᓇᖅᑐᑦ ᐊᑦᑎᓪᓕᒋᐊᖅᑕᐅᓂᖏᑦ ᐸᕐᓇᐅᑏᑦ ᒪᒃᑯᑦᑐᓄᑦ:
• ᓱᕐᕋᓇᖅᑐᓂᑦ ᖃᐅᑕᒫᖑᖃᑦᑕᓂᐊᖏᒻᒪᑦ ᐅᕝᕙᓘᓐᓃᑦ ᖃᐅᑕᒫᖏᓐᓇᐸᓗᒻᒥ. ᐊᑐᖃᑦᑕᕋᓱᓪᓗᒋᑦ ᐊᑕᐅᓯᐊᕐᓗᑎ ᐱᓇᓱᐊᕈᓯᕐᒥᑦ 
ᐅᕝᕙᓘᓐᓃᑦ ᑐᖔᓂ. 

• ᑭᓪᓕᖃᖅᑎᑦᑎᓂᖅ ᐊᑐᖅᑕᐅᓂᖏᑦ ᓱᕐᕋᓇᖅᑐᑦ ᐱᓇᓱᐊᕈᓯᐅᑉ ᓄᖑᖏᓐᓄ ᐃᑲᔪᕈᓐᓇᖅᑐᑦ ᐃᓕᓐᓂᐊᑦᑎᐊᕋᓱᓐᓂᕐᒥᑦ.
• ᓂᕈᐊᕋᓱᖃᑦᑕᕐᓗᒋᑦ ᐊᑦᑎᓂᖅᓴᐅᓂᖃᖅᑐᑦ ᐊᖏᓂᖏᑦ THC (15% ᐅᕝᕙᓘᓐᓃᑦ ᐊᑦᑎᓂᖅᓴᒥᑦ). ᐊᑐᖅᑕᐃᓕᒪᓗᒋᑦ 
ᓴᖏᔪᑦ THC ᓱᕐᕋᓇᖅᑐᑦ ᐃᑲᔪᕈᓐᓇᖅᑐᑦ ᐊᑦᑎᓪᓕᒋᐊᕐᓗᒋᑦ ᐊᑦᑕᓇᕈᑕᐅᔪᑦ. 

• ᐊᑐᖃᑦᑕᕐᓂᖅ ᓱᕐᕋᓇᖅᑐᓂᑦ ᐱᑕᓕᓐᓂᑦ CBD ᑕᑯᔅᓴᐅᑎᑦᑎᓯᒪᔪᑦ ᖃᓄᐃᓘᕐᓂᖃᖅᑎᑎᓪᓗᑎ ᐃᓱᒪᒃᑯᑦ ᐃᓱᒪᒋᔭᐅᔪᓂᑦ 
ᐊᑦᑐᐃᓂᖃᕐᓂᖏᑦ THC.

• ᓱᐴᖅᑐᖅᑕᐅᓂᖏᑦ ᐱᐅᖏᓛᖑᔪᖅ ᑎᒥᒧᑦ ᖃᓄᐃᖏᑎᐊᕐᓂᖓᓄᑦ ᐊᑐᖅᑕᐅᓂᖏᓐᓄᑦ ᓱᕐᕋᓇᖅᑐᑦ. ᐃᓱᒪᒋᓗᒋᑦ 
ᓂᕆᔭᔅᓴᐅᔪᑦ ᐊᑦᑕᓇᖏᓂᖅᓴᐅᓗᑎ ᓂᕈᐊᓂᕐᒥᑦ, ᑭᓯᐊᓂᓕ ᐃᖅᑲᐅᒪᓂᐊᖅᑯᑎᑦ ᐃᓚᖏᑦ ᓂᕆᔭᔅᓴᐃᑦ ᓴᓐᖏᔫᔪᓐᓇᖅᑐᑦ 
ᐊᒻᒪ ᐊᑯᓂᐅᓂᖅᓴᖅ ᓱᕐᕋᓯᒪᑎᑦᑎᓗᑎ ᓴᓂᐊᓂ ᓱᐴᖅᑐᖅᑕᐅᓂᖏᓐᓄᑦ.

• ᐊᑐᖅᑕᐅᓕᒪᓗᒋᑦ ᓱᕐᕋᓇᖅᑐᑦ ᐊᓯᖏᓐᓂ ᐋᖓᔮᓇᖅᑐᓂᑦ, ᐱᖃᓯᐅᑎᓪᓗᑎ ᐃᒥᐊᓗᒃ ᐊᒻᒪ ᑕᕝᕚᑲ. ᑲᑎᑦᑎᕆᓂᖅ 
ᓱᕐᕋᓇᖅᑐᓂᑦ ᐊᓯᖏᓐᓂ ᐋᖓᔮᓇᖅᑐᓂᑦ ᐱᔪᒥᓇᖏᑦᑐᖅ ᐊᒻᒪ ᐅᓗᕆᐊᓇᖅᑐᑦ ᐊᑦᑐᐃᓐᓂᖏᑦ.

• ᑕᐃᒪᐃᒍᓐᓇᑎᓪᓗᒍ, ᓂᐅᕕᐊᕆᓗᒋᑦ ᒪᓕᒐᒃᑰᖅᑐᓂᑦ ᓱᕐᕋᓇᖅᑐᑦ ᓂᐅᕕᐊᔅᓴᓕᓐᓂᑦ ᓲᕐᓗ www.nulc.ca (ᓄᓇᕗᑦ) 
ᐊᒻᒪ www.ntlcc cannabis.ca (ᓄᓇᑦᓯᐊᖅ). ᑖᓐᓇ ᓇᓗᓇᐃᖅᓯᔪᖅ ᐱᐅᔪᓂᑦ ᓂᐅᕕᖅᑐᑎᑦ ᖃᐅᔨᓴᖅᑕᐅᓯᒪᔪᑦ 
ᐊᑦᑕᓇᖏᓐᓂᖏᓐᓄᑦ.

• ᐸᕐᓇᓯᒪᓗᑎ ᐊᑦᑕᓇᖏᑦᑐᒥᑦ ᐊᖏᕋᓂᕐᒧᑦ ᐅᕝᕙᓘᓐᓃᑦ ᐃᕝᕕᑦ ᐱᖃᓐᓇᒃᑯᖏᓐᓃᓪᓗᑎᑦ ᐃᓪᓗᖓᓂ ᐊᑐᕈᕕᑦ ᓱᕐᕋᓇᖅᑐᓂᑦ. 
ᓄᓇᓯᐅᑎᒨᕐᓂᖅ ᓱᕐᕋᓯᒪᔪᒥᑦ ᐊᖁᑎᖃᖅᑐᒥᑦ ᐊᑦᑕᓇᕈᑎᖃᖅᑎᑦᑎᔪᑦ ᑭᒃᑯᓕᒫᓄᑦ ᐊᑦᑕᓇᐃᖅᓯᒪᓂᖏᓐᓄᑦ. 

• ᐃᒻᒥᓂᒃ ᐊᐱᕆᒋᑦ: ᐃᑉᐱᒍᓱᖃᑦᑕᖅᑮᑦ ᐊᑦᑕᓇᐃᖅᓯᒪᓪᓗᑎ ᓂᕈᐊᕋᐃᒐᕕᑦ ᓇᒥ ᐊᑐᕐᓗᒋᑦ ᓱᕐᕋᓇᖅᑐᑦ ᐊᒻᒪ ᐃᓄᐃᑦ 
ᐱᖃᑎᒋᔭᓯᑦ? ᓂᕈᐊᕐᓗᑎ ᐊᑐᖃᑦᑕᕐᓗᒋᑦ ᐃᓄᓐᓂᑦ ᐃᕝᕕᑦ ᐅᑉᐱᕆᔭᖏᓐᓂ ᐊᒻᒪ ᓇᒦᕝᕕᐅᔪᓂᑦ ᐊᑦᑕᓇᖏᑦᑐᓂᑦ.

• ᑲᑐᑎᑦᑕᐃᓕᒪᓗᓯ ᓱᐴᖅᑑᑎᒥᑦ ᐅᕝᕙᓘᓐᓃᑦ ᐃᒧᓯᒪᔪᓂᑦ ᐊᑦᑎᓪᓕᒋᐊᕐᓗᒍ ᐊᑦᑕᓇᕈᑎᐅᔪᓐᓇᖅᑐᑦ ᐊᒥᖅᑲᑲᑦᑕᐅᑎᓂᕐᒧᑦ 
ᖁᐱᕐᕈᓂᑦ, ᐳᕙᓪᓗᓇᕐᒥ ᐊᒻᒪ ᓄᕙᒡᔪᐊᕐᓇᖅ-19 ᓯᐊᒻᒪᖅᑎᑕᐅᔪᓐᓇᖅᓐᑐᑦ ᓄᕚᕿᑎᒍᑦ ᓂᐱᖃᑦᑕᖅᑐᑦ ᓱᐴᖅᑑᑎᓄᑦ 
ᐅᕝᕙᓘᓐᓃᑦ ᐃᒧᓯᒪᔪᓄᑦ.

• ᒥᖅᓱᕐᓂᖅ, ᓄᕕᓯᖃᑦᑕᕐᓂᖅ ᐅᕝᕙᓘᓐᓃᑦ ᐊᖑᓇᓱᓐᓂᖅ ᐃᕝᕕᑦ ᐃᓚᖏᓐᓂᑦ ᐅᕝᕙᓘᓐᓃᑦ ᐃᓐᓇᑐᖃᕐᓂᑦ, ᐊᒻᒪ 
ᐃᓕᓐᓂᐊᕐᓂᖅ ᐃᕝᕕᑦ ᐱᖅᑯᓯᖏᓐᓂ ᐱᐅᔫᔪᑦ ᐊᑐᕐᓗᒋᑦ ᐊᐅᓚᓗᒍ ᐊᔅᓱᕈᓐᓇᖅᑐᖅ, ᐱᕙᓪᓕᐊᓂᖓ ᖁᐊᖅᓵᖅᓯᒪᓂᖅ ᐊᒻᒪ 
ᑭᓱᓕᕆᐊᔅᓴᖃᖏᓪᓗᓂ ᕿᑲᑐᐃᓐᓇᕐᓗᓂ. (ᐱᓕᒻᒪᒃᓴᕐᓂᖅ)

ᓱᕐᕋᓇᖅᑐᑦ ᐊᑐᖅᑕᐅᑎᓪᓗᒋᑦ ᐊᓯᐊᒍᑦ ᐊᑐᕈᑎᐅᒐᓱᐊᖅᑐᑎ ᖁᐊᖅᓵᖅᓯᒪᓂᕐᒧᑦ ᐅᕝᕙᓘᓐᓃᑦ ᓂᐊᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ 
ᐊᔅᓱᕈᕈᑕᐅᔪᓄᑦ, ᐊᑦᑐᐊᓂᖃᒐᔪᑦᑐᑦ ᐃᓚᒌᓄᑦ ᐅᕝᕙᓘᓐᓃᑦ ᑭᖑᕚᕇᑦᑐᓄᑦ ᖁᐊᖅᓵᖅᓯᒪᓂᕐᒧᑦ, ᖃᓄᐃᓕᓂᖃᖅᑎᑦᑎᓚᐅᖅᑐᑦ 
ᐱᖅᑯᓯᒥᑦ ᐊᒻᒪ ᑲᑎᓐᖓᑎᑦᑎᑎᐊᕈᓐᓃᖅᑐᑎᑦ. ᑲᓱᕈᑎᖃᒃᑕᓂᕐᓂᖅ ᐱᖅᑯᓯᓂᑦ ᐊᒻᒪ ᓴᓇᔭᐅᒃᑲᓂᕐᓂᖏᑦ ᑖᒃᑯᐊ 
ᑕᐃᒪᐃᓐᓂᖓᓄᑦ ᐃᑲᔪᕈᓐᓇᖅᑐᑦ ᖁᐊᖅᓵᖅᓯᒪᓂᕐᒧᑦ ᐊᒻᒪ ᓂᐊᖁᒃᑯᑦ ᐋᓐᓂᐊᖅᑐᓕᕆᓂᕐᒧᑦ.



Learn more at LetsTalkAboutUjarak.com
For a list of references please contact  
info@pauktuutit.ca

ᐃᓚᒍᑕᖏᑦ ᑭᓱᓕᕆᔾᔪᑏᑦ
• drugfreekidscanada.org/prevention/drug-info/cannabis
• getsensible.org/get-toolkit
• ccsa.ca/cannabis
• canada.ca/en/health-canada/services/drugs-medication/cannabis.html
• sexgendercannabishub.ca
• cannabisknowledgehub.ca
• www.canada.ca/en/health-canada/services/drugs-medication/cannabis/resources/first-nations-inuit-
metis.html 

